
Nelayan Tumpat _
dapat bantuan LKIM
SERAMAI 208 nelayan di Tumpat, Kelan-
tan yang terjejas akibat musim tengkujuh

Menerima bantuan berbentyk barangan

dapur daripada Lembaga Kemajuan Ikan
Malaysia (LKIM), 3

Pengerusi LKIM, Faiz Fadzil turut men-

.

yampaikan sumbangan berjumlah

- RM153,000 kepada waris nelayan yang-te‘lah

meninggal dunia semasa menangkap ikan
dilaut pada awal tahun lalu.

Nelayan wajar sambut peluang

dilindungi Perkeso

LEMBAGA Kemajuan lkan Malaysia (LKiM)

berharap golongan nelayan akan men-
yambut peluang untuk melindungi diri
dan keluarga sekiranya kerajaan berse-
tuju memperluaskan Skim Keselamatan
Sosial Pekerjaan Sendiri meliputi golo-

ngan itu.

Pengerusinya Muhammad Faiz Fadzil
berkata cadangan caruman Pertubuhan
Keselamatan Sosial (Perkeso) itu masih
di peringkat perbincangan dan dijangka
dimuktamadkan tidak lama lagi.

“Dalam masa sama, peranan Perkeso
dalam melindungi warga ketja di negara
ini dapat diperluaskan dan manfaat
dapat dirasakan seluruh rakyat,” kata-
nya pada sidang media selepas meras-
mikan Majlis Penyampaian Bantuan
Musim Tengkujuh Nelayan Tumpat, di
sini 4 Januari lalu.

Seramai 200 nelayan di daerah Tum-
pat menerima sumbangan berbentuk
bahan makanan asas termasuk beras,
minyak dan-gula yang merupakan seba-
hagian daripada khidmat sosial LKIM
dalam membantu meringankan kos
sara hidup nelayan semasa musim
tengkujuh.

Menteri Kewangan, Lim Guan Eng
pada pembentangan Belanjawan 2020
mengumuimkan Skim Késelamatan
Sosial Pekerjaan Sendiri oleh PERKESO
akan diperluaskan bagi membolehkan
caruman kepada 18 kumpulan bekerja
sendiri seperti nelayan, petani, pemilik
tunggal dan perkongsian.

Pada maijlis sama, Muhammad Faiz
menyerahkan replika cek RM153,000
kepada Maznah Yacob, 40, balu Allah-
yarham Lazim Yusof, nelayan yang
maut setelah bot yang dinaiki terbalik
semasa dalam perjalanan pulang dari
menangkap ikan pada 27 Mac tahun
lalu.

Faiz Fadzil

Muhammad Faiz berkata, buat masa
ini, 70 peratus nelayan yang mendapat
bantuan elaun sara hidup-daripada LKIM
mengambil perlindungan insurans
manakala 30 peratus lagi yang tiada
bantuan sara hidup tidak dlllndungl
insurans.

“Setiap nelayan yang menerima-elaun
sara hidup dipotong RM100 setahun
untuk membayar skim insurans yang
diambil.-Antara lain caruman itu mem-
bolehkan mereka dan keluarga men-
dapat bantuan sekiranya berlaku ke-
matian, kemalangan di laut, kecederaan
serta bot dan peralatan menangkap
ikan rosak.

“Caruman Perkeso yang sedang dalam
rundingan itu amat perlu kerana golo-
ngan ini tiada pelindungan hari tua dan
sekiranya berlaku kemalangan maut
atau kemalangan yang membawa ke-
pada kecacatan kekal, mereka tidak
akan mendapat sebarang pampasan
dan sekali gus meletakkan keluarga
dalam kesempitan hidup,” katanya.

Maraton antarabangsa

bakal angkat jenama KADA

PASIR PUTEH - Penganjur-
an maraton peringkat antara-
bangsa pada September ini
akan menjadi salah satu ben-
tuk penjenamaan baharu Lem-
baga Kemajuan Pertanian
Kemubu (KADA) di pentas
dunia.

Pengerusi KADA, Senator

Datuk Husam ' organik.
Musa berkata, me- = "Dalam
nerusi acara itu r _ perkembangan
nanti, pihaknya ®& Larianituakan lain, Husam
sansenonolan  gigdakandi  berkits, KADA
sampingan terma- kﬁwasan tali kerugian
suklah makanan air, bendang sebanyak
o perant kepoga ., CEDIOER- 1 <l SRR TR
para peserta dan - perkampungan di rumah pam
pelancong ying yang berada grekatd.Kainpung
amE MRS g daamzon MRS,
sebut. KADA." -Husam  sebagai langkah
“Larian itu sementara,

akan diadakan di kawasan tali
air, bendang dan juga perkam-
pungan yang berada di dalam
zon KADA.

“Kita akan adakan pro-
gram ini secara komprehensif

~ dan mana-mana kampung ter-

libat akan diberikan peruntu-
kan untuk kerja-kerja meng-
indahkan kawasan tersebut,”
katanya. -

Beliau berkata demikian

kepada pemberita ketika dite-
mui pada majlis solat hajat
sempena musim kemarau di
rumah Pam Kampung Nara,
dekat sini semalam.
Menurutnya, acara itu juga
akan digunakan untuk
mempromosikan produk
terbaharu KADA iaitu padi

KADA telah menyediakan
generator atau jana kuasa
sementara untuk mengepam
air dari sungai berdekatan
masuk ke bendang milik

~penduduk.
“Kita juga akan tempatkan
pengawal  keselamatan

berlesen di kawasan ini bagi
memastikan aset-aset KADA
berada dalam keadaan baik,”
katanya.

Jamin bekalan makanan
tetap ada jika dilanda krisis

——

~ PERSPEKTIF

ARIR JALAL

umlah penduduk duma dijangka

tahun 2050 - peningkatan 2 bilion

manusia untuk 30 tahun mendatang
- dan bekalin makanan sedunia duangka
akan berkurangan.

Mentelah lagi, lapm‘an daripada Panel
Antara Kerajaan mengenai Perubahan Iklim
(Intergovernmental Panel on Climate
Change, IPCC) meramalkan penurunan 2
hingga 6 peratus hasil tanaman global se-
fiap dekad.

Ini bermakna berjuta-juta ekar tanah
tidak lagi baleh digunakan untuk pertanian
setigp tahun disebabkan cuaca tidak me-
nentu, kemarau, banjir, taufan, serangan
serangga dan simptorn lain daripada peru-
bahan iklim - satu cabaran yang amat hebat
dalam sektor pertanian negara.

Namun, ia boleh dilihat sebagai pe-
mangkin kepada transformasi ke arah per-
tanian moden di dalam menyokong aspira-
si negara berpendapatan tinggi menjelang
tahun-tahun mendatang.

Pertanian merupakan antara sektor yang
penting dan penekanan terhadap sektor ini
membantu dalam mengukuhkan sekuriti
makanan negara selain mengurangkan ke-
bergantungan kepada import makanas.

Sekuriti makanan harus menjadi fokus
utama dan segera dalam kita melangkah
masuk ke tahun, 2020,

Seperti yang ditakrifkan oleh Pertubuh-

ermingku kepada 9.7 bilion pada-

~an Makanan dan Pertanian (FAQ) Per-
tubuhan Bangsa-bangsa Bersatu, seki-
riti makanan meliputi empat dimensi
- ketersediaan, ketercapaian, permanfa-
atan dan kestabilan makanan.

Sekuriti makanan ini kukuh apabila
semua orang, pada seliap masa, mem-
punyai akses kepada makanan yang cu-
kup, selamat dan berkhasiat serta mem-

:punyai pilihan mgkanan yang
membolehkan mereka mengikuti gaya
hidup sihat dan aktif.

Selain ayam, Malaysia menginport
hampir semua jenis makanan mentah
daripada seluruh dunia. .

Jika berlaku krisis makanan yang
melampau, sekuriti makanan inilah yang
akan menyelamatkan rakyat Malaysia,
bukannya bangunan pencakar langit
araupun pertelagahan politik yang tidak
berkesudahan berdasarkan kaum dan
agama (identity politics).

Menurut Menteri Pertanian dan In-
dustri Asas Tani, Datuk Seri Salahiddin
Ayub, jika terjadi krisis makanan dunia,
Malaysia hanya boleh bertahan selama
dua hari sahaja, berbanding China dan
negara jiran Thailand yang boleh hidup
dengan makanan fempatan selama enam
hingza lapan bulan.

Dalam mencari penyelesaian kepada
sekuritl makanan negara, tanah meru-
pakan elemen penting yang diperlukan
untuk menghidupkan peluang ini. Ma-
|aysia sangat bertuah kerana berada ber-
dekatan dengan kawasan beriklim Kha-
milistiwa.

Dengan lokasinya terletak di kawasan
Asia Tenggam, Malaysia jarang sekali
terjejas oleh vibut taufan atan kemarav
berpanjangan. Cuaca panas dan lembap

sepanjang tahin menjadikan tanah di
Malaysia sangat sesuai untuk pertanian,
walanpun terdapat beberapa tempat ban-
jir ketika musim tengkujuh.

Galakan kerajaan terhadap golongan
petani untuk menguruskan tanah terbiar
perlu dipergiatkan, selain mengurangkan
pembayaran cukai tanah kepada orang
yang mengerjakan pertanian_ [a secara
tidak langsung dapat mengurangkan be-
ban dan kos kepada para petani.

Pertanian

Dasar Pandang ke Timur yang meli-
batkan negara Jepun dan Korea Selatan
boleh memberikan kesan positif dalam
sektor pertanian. Sistem pertanian hidro-
ponik sebagai contoh yang digunakan
secara besar-besaran dan meluas oleh
negara Jepun untuk meningkatkan tahap
sekuriti makanan mereka, boleh diguna
pakai setelah diadaptasi kepada keadaan
Malaysia.

Sistem pertanian hidcoponik ini
menggunakan kaedah susunan menegak
dan secara bertingkat ( vertical farming).
Ini dapat memberi jumlsh cahaya dan
nutrisi yang lengkap kepada tumbuhan
selain dapat menguranglan penggunaan
air berbanding pertanian fradisional.

Tanpa memedukan tanah yang luas
untuk beroperasi, teknik pertanian it
memberi pulangan yang lumayan, bersih,
bebas racun perosak dan dengan sokong-
an Revolusi Perindustrian Keempat
(4IR), ia dapat mengurangkan bebanan
tenaga petani moden seterusnya dapat
menarik golongan belia untuk mencebu-
ti bidang pertanian,

Itu selaras dengan Skim Amalan La-
dang Baik Malaysia (SALM) yang diper-

rC'uaca panas dan
lembap sepanjang tahun
menjadikan tanah di
Malaysia sangat sesuai
untuk pertanian, walaupun
terdapat beberapa tempat
banjir ketika musim
tengkujuh.”

kenalkan untuk menjamin kualiti dan
keselamatan makanan melalui kempen
damrpensijilan gmalan perladangan yang
baik . -

Amalan Pertanian yang Baik (APB)
telah menetapkan satu kepiawaian dan
undang-undang atau peraturan bagi
mengawal dan mengurangkan risiko ser-
ta impak yang memudaratkan terhadap
aktiviti pengeluaran pertanian merang-
kumi keselamatan makanan, mesra alam
sekitar, bebas pencemaran dan kesubur-
an tanah.

Tahap Ketidakbergantungan (SSL)
merupakan kayu ukur sejauh mana se-
sebuah negara mampu untuk hanya ber-
gantung kepada produk makanan tem-

patan berbanding praduk makanan yang

diimport. Semakin tinggi SSL., semakin
berkurang kebergantungan kepada pro-
duk import,

Melabur dalam bidang Penyelidikan
dan Pembangunan (R&D) khususoya
dalam bidang pertanian moden merupa-
kan salah satu langkah yang boleh diam-
bil untuk mewujudkan lebih bamyak
variast kacukan idea dalam industri itn.
R&T) dapat memberi impak positif da-
lam usaha mencapai SSL lebih tinggi.

Selain itu, sebagai negara yang seba-
hagian besamya terdini daripada umat
Islam, Malaysia berpotensi menjadi hab
makanan halal yang terbesar di rantau
Asia. Walaupun hab makanan halal ter-
besar kini dikvasai oleh Thailand, Sijil
Halal yang dikeluarkan oleh Malaysia
raenjadi pilihan selurih dunia,

Tidak ada yang boleh menghalang
Malaymauntukmenjadl kuasa besar da-
lam sektor pertanian,

Denmark separuh daripada tanabnya
digunakan untuk pertanian manakala
Belanda pakar dalam menanam dan
mengeksport puluban ribu bunga setiap
tahun dan Jepun pula mengeluarkan be-
ras yang terbaik di dunia.

Lebih banyak penyelidikan dan pe-
merhatian yang mendalam harus diuta-
makan demi méningkatkan keselamatan
dan sekuriti makanan di Malaysia seld-
ranya krisis melanda.

Sejajar dengan peribahasa sediakan
payung sehelum hujan, kita perlu me-

-mulakan usaha mumi ini dari sekarang

agar bila bencana atau krisis melanda
negara kita, keselamatan dan sekuriti
makanan bagi 32 juta rakyat Malaysia
fetap terjamin.

*Amir Jalal inlah Pegawei Penyelidik df EMIR
Research, sebuah organisasi pemikir bebas yang
berfokuskan kepara pencernaan saranan-sa-
ranan dasar strtegik berferashan penyelidikan
yang ferperinct, kowsisten den menyeltirub.



Oleh MUHAMED
NORAZIHA ABDULLAH

KUALA LUMPUR: Berikutan
kelewatan pengagihan subsi-
di benih padi daripada kera-
jaan menyebabkan pesawah
mengalami kerugian RMg4.5
juta.

Ahli Parlimen Setiu, Sha-
harizukirnain = Abdul Kadir
terkilan dalam hal tersebut
kerana isu kelewatan pen-
gagihan bhenih padi telah
disuarakan sebelum ini di
Dewan Rakyat. .

Beliau tidak menyangka
apa yang dirisaukan sebelum
ini benar-benar berlaku hari
ini menyebabkan pesawah ter-
paksa menanggung kerugian.

“Saya cukup terkilan de-
ngan isu pesawah yang keru-
gian RM4.5 juta disebabkan
oleh kelewatan pengagihan
benih padi sedangkan mereka
amat bergantung kepada sub-
sidi benih padi yang diberi-

Shaharizukimain Abdul Kadir.

kan oleh Kerajaan.
“Kementerian Pertani-
an dan Industri Asas Padi
seharusnya memastikan benih
padi yang disalurkan benar-
benar sampai kepada pesawah
tepat pada masanya,” katanya
dalam satu kenyataan.
Menurutnya, kelewatan
pengagihan benih padi mem-
berl impak yang besar bukan
sahaja kepada pesawah malah
kepada hasil pehgeluaran beras
negara. ‘
Jelasnya, para pesawah
kini- bukan sahaja meng-
hadapi masalah kekurangan
bekalan, malah bekalan yang
diterima juga kurang berkua-
liti turut membawa implika-
si negatif kepada hasil beras
tempatan.
“Saya khuatir perkara ini
memberi kesan kepada sasa-
ran Kerajaan bagi meningkat-

kan tahap sara diri beras atau
SSL negara. )
“Berdasarkan  jawapan

lisan Kementerian Pertanian
dan Industri Asas Tani pada
sidang Dewan Negara ba-
ru-baru ini, tahap sara diri
beras masih pada paras 70

peratus dan ia agak musta-

hil untuk mencapai sasa-
ran Kerajaan iaitu 75 pera-
tus bagi tahun 2020 jika isu
pengagihan serta penam-
bahbaikan kualiti benih padi
tidak diselesaikan,” ujarnya.

Shaharizukirnain berkata,
pengeluaran padi sepatutnya
mencapai 70 peratus hasil
beras tempatan dan hanya 30

peratus sahaja adalah beras
import.

Namun menurutnya, kua-
liti beras tempatan yang se-
makin berkurang mendorong
kepada permintaan beras im-
port yang lebih tinggi.

Berikutan itu, Kemente-
rian Pertanian dan Industri
Asas Tani seharusnya ber-
tanggungjawab terhadap isu

" kelewatan pengagihan benih

dengan segera memberi pam-
pasan kepada pesawah bagi
menampung Kkerugian yang
dialami.

Beliau meminta supaya
kerajaan lebih prihatin terh-
adap isu para pesawah den-
gan segera membendung
masalah agihan benih padi
dan segera mencari inisiatif
baru bagi meningkatkan kual-
iti benih padi.

Hal ini supaya kebergan-
tungan beras import dapat
dilawrangkan . sekaligus dapat
membantu para pesawah men-
ingkatkan hasil pendapatannya.

Memetik laporan herita
Sinar Harian 7 Januari lalu,
kira-kira 2,000 petani di Pen-
dang Selatan mengalami
kerugian kira-kira RM4.5 juta
apabila padi yang diusahakan
mereka di 1,400 hektar sawah
padi gagal mendapat bekalan
air mencukupi.

Kerugian didakwa herpun-
ca daripada benih padi yang
tiba' lewat hampir sebulan
selain musim kemarau yang
bermula awal pada hujung
Disember lalu.

Politik kotor PAN dan
Menteri Pertanian

Dleh AZIZ MUDA

ERSIDANGAN Dewan Rakyat

yang berlangsung pada 23

Disember lalu telah diper-
dengarkan dengan serangkap
pantun menarik yang berburyi,
“Gunung feral canfik dipandang,
Sawah padi luas terbentang, Bajet
2020 selesai dibeitang, Tunalkan
janji usahlah temberang.”

Pantun tersebiit telah diung-
kapkan oleh Ahli Parllmen PAS
darl Jerai, Ustaz Sabri Azlt kettka
memulakan ucapan perbahasan-
nya sewaktu mengambil bahagian
dalam perbahasan Belanjawan
2020 yang bertema ‘Memacu per-
tumbuhan dan keberhasilan saksa-
ma ke arah kemakmuran berszma’,
yang telah dibentangkan cleh Men-
'terl Kewangan, Lim Guan Eng di
Dewan Rakyat 11 Oktaber lala,

Menurut beliau, sebelum ber-
bicara soal Belanjawan 2020, per-
1u disingkap kembali Belanjawan
2019 vang bertema ‘Malaysla
Wibawa, Ekonomi Dinemik, Rak-
vat Sejahtera’ terlebih dahulu, un-
tuk dinilai kembali sejauh mana
pencapaiannya. Adakah kini Ma-
laysia Idan berwibawa. Adakah
keadaan ekonomi Malaysia se-
makin cerah atau semakin parah.
Adakah raKyat semakin sejehtera
di bawah pentadbiran Kerajaan
Pakatan Harapan (PH) sekarang.

Katanya, suka atau tidak, haki-
katnya rakyat tidak pun dapat
merasai nikmat keindahan di
‘bawah pentadbiran Kerajaan Ma-
laysia Baharu. Nasib hidup me-
reka kian suram, sesuram senjs
malam. Kos sara hidup, harga
barang terus naik, walau dijanji-
kan harga akan turun apabila GST
dimansuhkan. Nasib petani, pe-
sawah, nelayan, pencreh getah,
peneroka masih tdak terbela.

“Saya sebagai Ahli Parlimen
dari negeri jelapang padi ingin
menyuarakan keluhan hati pe-
sawah, Mereka mengadu masalah
menunggu benih padi yang sah
masih belum kunjung tiba sejak
dua bulan yang lalu Bekalan
yang sudah dibantar pembekal
masth belum mencukupi untuk
mengerjakan sawah.

“Saya menuntut penjelasan Ke-
menterian Pertanlan herkenaan
isu ini. Adakah ia kerana wujud
unsur menopoli syarikat sehingga
gagal memenuhi bekalan permin-
taan yang diperlukan?” katanya
dengan mendesak Menteri Perla-
nian dan Industri Asas Tani me-
namakan syarikat tersebut.

Beliau mendedahkan bahawa
Ketua Setlausaha Kementetian,
Dato' Mohd Salabuddin Hasan
berjanji pada 30 September 2019
lalu bahawa isu kekurangan beka-
lan itu akan dapat diselesaikan
pada minggi it juga.

Manakala Menteri Pertanian
sendiri pula ketika menjawab
pertanyaan yang dikemukakan
oleh hellau di Dewan Rakyat ba-
ru-baru ini telah mendedahkan
punca masalah itu ialah apa-

tempatan. Isu inl amat penting
kerana ia melibatkan isu sekuritl
makanan negara dan kebajikan
pemain Industri termasuk petani,
pengilang serta rakyat sebagai
pengguna akhir,

Menurut beliau, rakyat tidak
mahu kerajaan PH yang ada seka-
rang menjadi seperti tkus mem-
baii<d labu. Petani amat meng-
barapkan pembelaan terhadap
naslb mereka apabila monopoli
dipecahkan, namun jangan pula
pasib mereka diabatkan apabila
pernain baru industrd padi masuk
ke gelanggang.

Saya sebagai Ahli Parlimen dari negeri
jelapang padiingin menyuarakan keluhan

hati pesawah. Mereka mengadu masalah

menunggu benih padi yang sah masih belum
kunjung tiba sejak dua bulan yang lalu. Bekalan
yang sudah dihantar pembekal masih belum
mencukupi untuk mengerjakan sawah. Saya
menuntut penjelasan Kementerian Pertanian

berkenaan isu ini. Adakah ia kerana wujud
unsur monopoli syarikat sehingga gagal
mementthi bekalan permintaan yang

dipgrlukan.”
- USTAZSABRIAZIT

bila ada syarikat pembekal gagal
membekalkan benih padi kerana
menghadapi masalah penyim-
panan.

“Pesawah pula menjadi mang-
sa akibat kegagalan syarikat. Saya
berharap tindakan yang tegas di-
ambil tethadap mana-mana syari-
leat yang telah ternukt gagal dan
tidak mampu melaksanakan koo-
trak yang sudah diberikan,” te-
gasnya sambil mendesak Menteri
Pertanian dan Industri Asas Tanl
menyatakan status pelaksanaan
perkara ita.

Pengkhlanatan terhadap
Pertubuhan Peladang

Meneruskan  perbahasannya,
Usiaz Sabri herkata sebelum ini
apabila disebut isu monopoli, be-
Hau leringat kepada pengumuman
yang telah dibuat cleh Menteri
Pertanlan dan Indusiri Asas Tani
kira-kira sebulan selepas PRU ke-14
pada 6 Jun 2018 bahawa monopoli

Padiberas Nasional (BER-

Jadl, beliau ingin tahu, apakah
status pelaksanaan penamatan
monopeli itm. Apakah kerajaan
PH ‘tberhasrat mengembalikan
semua peranan Lembaga Padi
dan Beras Negara {LPN) sebagai
penjaga industri padi dan beras

“Saya berharap peruntukan
sebanyak RM43 juta untuk pem-
bangunan industri pertanian 4.0
dapat dimanfaatkan sepenuhnya
agar baka yabg berkualit dan ber-
produktiviti tinggi dapat dibasil-
kan, sekali gus mengurangkan ke-
bergantungan kita sebagai irnport
hasil pertanian darl negara asing.

“Saya juga ingin membangkit-
kan isu Pertubuhan Peladang Neg-
el Kedah (PPN). Mengapa kemen-
terian membuat pindaan secara
tergesa-gesa peraturan Pertubiihan
Peladang 2019 tanpa mengambil

PPN, yakni Pertubihan Peladang
Neger,” tanyanya.

Beliau amat kesal kerana Men-
teri Pertanian dan Indusiti Asas
Tani dilihat menjadikan Pertu-
buban Peladang sebagai kender-
aan politlk Parti Amanah Negara
(PAN). Permainan buruk itu dapat
dikesan melalui pelantikan Ahli
Jemaah Pengatah (A[P) di pe-
ringkat Pertubuhan Peladang Ka-
wasan (PPK) yang hanya terdiri
daripada kalangan ahli PAN.

“[nilah wajah Malaysia baharu.
Pengerusl PPN Kedah dan negeri-
negeri lain merasa amat kecewa
kerana agensi itu kini berhadapan
dengan ferlalu banyak campur
tangan politlk khususnya Menteri
yang banyak membuat keputusan

tanpa persetujuan ahli, Mengapa
kini lantikan seramai lima orang
Ahll Jemaah Pengarah AJF PPN
dibuat secara terus oleh Menteri,
Manakala, hanya empat lagl di-
pilih dalam kalangan ahli dalam
mesyuarat agung. -

“Demokrasi Jenis apa yang
dibawa oleh Menterl? PPN tarut
mempersoalkan képutusan Me-
syuarat Aqung NAFAS sebelum jni
yang memutuskan pembayaran
elaun kepada Pengerusl| Pertubu-
ban Peladang Kebangsaan dan
AJP yang dibuat secara tetap se-
tiap bulan. Tindakan ini secara

jelas telah melanggar akia pertu-
buhan itu kerana ia sepatutnya
diy kan oleh Pendaftar Lem-
baga Pertubuhan Peladang,” ka-
tanya.

Pada hal dalam kerajaan se-
pelum ini, katanya, mereka yang
dilantk ke jawatan berkenaan
menerima elaun secara Hdak
tetap dan mereka masuk dalam
Peladang untuk membantu Pe-
ladang, Pendaftar LPP yang akan
memutuskan berapa  jumlah
elaun yang harus dibayar ber-
dasarkan keuntungan.

P Jawi di sekolab

Menyentuh tentang pelaksa-
naan tulisan Jawl, beliau me-
nyambut baik hasrat mumi Men-
teri Pendidlkan yang menyebut
ruang penullsan tulisan Jawi akan
disediakan dalam majalah terbi-
tan Dewan Bahasa dan Pustaka
(DBP), dengan harapan agar me-
kanisme pelaksanaan itu akan
diperkemas lagi agar terbitan ma-
jalah Tamadun Islam, Tunas Cipta
dan Dewan Pelajar terbitan DBP
dapat disebar luaskan lagi kepada
semua sekolah tanpa mengira je-
nis sekolah.

Selain itu, beliau memohon
Kementerian Pendldikan meng-
kaji semula pelaksanaan pelaja-

ran Jawi di sekolah agar dipan-
janghan masa pengajaran Jawi
sehingga satu jam untuk satu
minggu, memandangkan penga-
jaran Jaw! di sekolah rendah seka-

- rang hanya diberi masa setengah

jam sahaja séminggu yang jelas
tidak mencukupi.

“Manakala program kerajaan
harus memanfaatkan Munsyl De-
warn Jawi yang sekarang ini sera-
mai 51 crang agar program Klinik
Jawi dan Kursus Pengkaedahan
Tulisan Jawi dapat diperbanyak-
kan lagi.

“Cuma saya terkilan, saya
sendiri sebagal Munsyi Dewan
(Jawi) Dewan Bahasa dan Pustaka
sudah mula dihalang daripada
menjadi tenaga pengajar kursus
tersebut bukan oleh DBF, tetapi
cleh KPM kerana saya menjadi
Ahli  Parlimen pembangkang.
Atas semangat Malaysia baharu
sepatutnya pemikiran songsang
sekatan atas sebab politik wajar
dihentikan. Jikalau tidak, tidak
ada bezanya Malaysia bahamu
dengan Malaysia yang dulu-
dulu,” katanya.

Sebelum  menamatkan
perbahasannya, beliau turat
membawa suara hati guru
niata pelajaran Islam yang
memohon agar peruntukan
untuk kegiatan pendidi-
kan [slam dan moral di-
tingkatkan. Dalam keadaan
suasana cabaran masalah
sosial yang kian parah,
pendidikan agama yang
secukupnya kepada pare pelajar
amat diperlukan agar ia menjadi
benteng yang kukuh dalam jiwa
anak-anak pelajar.

“Saya juga ingin tahu sejauh
manakah program KAFA dan
JOAF dipraktikkan secara amali
di sekolah. Sebagai contoh, ama-
lan solat berjemaah. Apakah pen-
dirian  KPM terhadap sekolah
yang mewajibkan pelajarnya solat
terlebih dahulu sebelum pulang
ke rumah,” kata beliau.

lsu bebanan tugas guru di
sekolah yang dibebankan déngan
kerja pentadbiran turut dibangkit-
kan oleh beliau agar diselesaikan
dengan segera oleh Kementerian
Pendidikan, memandangkan tu-
gas hakiki mereka mengajar dan
mendidik.

Di samping itu, beliau juga tu-
rut mengambil kesempatan me-
nyentuh isw menaikkan elaun ke-
pada guru yang menjadi warden
aslama, isu guru yang menjadi
mangsa akibat disaman ratusan
ribu oleh ibu bapa, isu hull di
sekolah, dan lsu masa yang amat
pendek serta mutu siaran lang-
sung sidang Parlimen yang tidak
memuaskan di RTM dan TM, Uni-
ATV TM, channel 633. Kesemua
ity perlu diberlkan perhatian
yang Sewajaruya oleh kerajaan,



